
ABSTRAK

Perkembangan teknologi makiumat dengan begitu cepat pada masa kini telah
memberi kesan yang besar kepada manusia di dalam semua bidang termasuk
perniagaan dan pengurusan. Melalui penggunaan pangkalan data yang serba lengkap
pemprosesan maklumat dapat dilakukan dengan cepat, berkeupayaan untuk
menyimpan maklumat dengan banyak dan dalam jangka masa yang lebih lama.
Kajian ini bertujuan untuk membangunkan dan menilai sistem pendaftaran kursus
pendidikan berterusan secara online (e-sppb) bagi Pusat Penyelidikan, Perundingan
dan Pendidikan Berterusan (PPB), Kolej Universiti Teknologi Tun Hussein Onn
(KUiTTHO). Penilaian telah dilakukan terhadap keberkesanan e-sppb yang
dibangunkan dari aspek kebolehgunaan dan mesra pengguna. Populasi kajian ini
ialah pelajar pendidikan berterusan KUiTTHO dan juga kakitangan pentadbiran PPB.
Untuk kajian ini, instrumen yang digunakan adalah soal selidik dan juga temu ramah.
Data-data yang diperoleh telah dianalisis dengan menggunakan Statistical Packages
Jor Social Sciences Version 11.0 (SPSS) yang melibatkan skor min dan juga ujian-t
(Independent t-tesr). Dapatan kajian ini menunjukkan terdapat beberapa kekangan
dalam sistem pendaftaran kursus pendidikan yang sedia ada di PPB. Tahap
kebolehgunaan sistem tersebut adalah tinggi (skor min = 3.81), tahap mesra
pengguna pula adalah sederhana (skor min = 3.73). Secara keseluruhannya
keberkesanan e-sppb adalah sederhana dengan skor min 3.77. Dapatan kajian ini juga
menunjukkan tiada perbezaan yang signifikan di antara persepsi pelajar pendidikan
berterusan dan persepsi kakitangan PPB terhadap keberkesanan e-sppb. Sistem
sebegini juga didapati boleh membantu pengurusan pendaftaran kursus pendidikan
berterusan di PPB, KUiTTHO. Pengkaji mencadangkan agar e-sppb ini
diperkemaskan lagi dengan mempertingkatkan lagi ciri-ciri mesra pengguna dan
keselamatan, disediakan dalam dua bahasa iaitu bahasa Malaysia dan bahasa Inggeris

serta membina sistem ini di dalam satu web pemasaran bagi pendidikan berterusan.

ABSTRACT

The rapid change of information technologies nowadays has given a big
impact in every field including business and management. Database usage offer user
to find information faster than ever before, long-term information storage and big
capacity of storage. The purpose of this study was to develop and evaluate the
effectiveness of the online course registration system for continuing education (e-
sppb) in the aspect of the usability and user friendly characteristic. The instruments
used in this study were questionnaires and interview. The data collected were
analyzed by using Statistical Packages for Social Sciences Version 11.0 (SPSS),
which were represented using mean scores. The findings show that, there are
constrain in course registration system in continuing education that are being used at
the Center for Research, Consultancy and Continuing Education (PPB) now. The
findings also show that the mean score for usability were at a high level. On the other
hand, the user-friendly characteristic and the system effectiveness were at a moderate
level. The hypothesis testing using t-test indicated that there were no statistical
significant different between student and staff perceptions in the system
effectiveness. This study also shows that the online course registration system have
the potential to enable effective registration management in PPB. Several suggestions
have been made to this system such as to enhance the system’s user friendliness and
security, ability to get access in two languages and merge the system with the

marketing web.

BAB 1

PENDAHULUAN

1.1 Pengenalan

Di dalam era teknologi maklumat ini, telah berlaku anjakan paradigma dalam di
dalam teknik pemasaran produk dan perkhidmatan. Applegate, Austin dan McFarlan,
(2002) - (m.s 264) menyatakan,

“In recent years, business have increased their emphasis on using IT to
enhance revenues by creating new business models, products, services and

industries”.

Ini menunjukkan mereka yang terlibat dengan perniagaan telah mengambil satu langkah
baru untuk menambahkan keuntungan mereka dengan menggunakan teknologi

maklumat sebagai batu loncatan ke arah kejayaan.

Oleh yang demikian, muncul beberapa istilah baru di dalam dunia perniagaan
seperti e-commerce, e-marketing, e-business dan sebagainya. e-commerce adalah

merupakan proses mengurus aktiviti perniagaan melalui internet (Bayles, 2001) dan



(Bandyo-padhyay, 2002). Selain itu menurut Bandyo-padhyay (2002), e-commerce
bukan sahaja terhad kepada aktiviti pembelian melalui internet malahan menunjukkan

ciri-cirl yang ada pada internet untuk mencapai kelebihan di dalam perniagaan.

Secara dasarnya, e-commerce merupakan satu urusan yang diuruskan secara
elektronik melebihi pengurusan di atas kertas. 1a tidak terhad kepada urusan pembelian
sahaja malah turut menjadi tempat pertemuan di antara penjual dan pembeli secara
maya. Urusan ini boleh membabitkan dua atau lebih perniagaan pada satu-satu masa
atau di antara sebuah syartkat dengan pembeli individu. Produk yang dijual boleh terdiri
daripada maklumat, barangan dan juga perkhidmatan. Menurut Bandyo-padhyay (2002)
—(m.s 6),

“The meeting could be between bvo or more business, between a business
and its costumers or between oneperson companies and individual buyers.
The products on sale can also be almost anything: information, goods and

services’.

Permagaan berbentuk e-commerce terbentuk melalui satu proses jual beli yang
membabitkan beberapa peringkat seperti pengiklanan, pembeli menghubungi penjual,
urusan jual beli, penghantaran barangan, pembayaran dan akhir sekali perkhidmatan
selepas jualan (Bayles, 2001). Peringkat-peringkat ini menyerupai proses pembelian dan
penjualan secara tradisional. Bagi perniagaan seperti penjualan perisian semua perkara
ini boleh berlaku secara online. Manakala bagi perniagaan membabitkan barangan

seperti barang perhiasan ia memerlukan proses penghantaran secara fizikal.

Peranan pangkalan data tidak boleh dinafikan di dalam menjalankan perniagaan

berasaskan e-commerce. Menurut Bayles (2001) — (m.s 233),

“The quality of the database in an organization is the single greatest
Jactor in determining the success or failure of the entire enterprise. It

doesn't matter how great the application software is, how sexy the web



site is or how wonderful the employees are - if the database are poorly

designed, illmaimtaned or corrupt, the business will degrade inexorably™.

Ini menunjukkan pengurusan pangkalan data adalah penting bagi memastikan kejayaan

atau kehancuran perniagaan secara e-commerce.

Pengurusan pangkalan data di dalam sebuah syarikat berasaskan e-commerce
membabitkan gabungan beberapa sistem yang dimiliki oleh syarikat tersebut (Bandyo-
padhyay, 2002). Sistem pangkalan data ini akan menyimpan segala maklumat berkenaan
produk yang dipasarkan oleh sesuatu syarikat, makiumat berkenaan pelanggan,
pembayaran yang dibuat pelanggan dan juga maklumat inventori. Ini menunjukkan
pembangunan satu laman web yang lengkap merangkumi aspek pemasaran produk,
pengisian maklumat pelanggan dan kaedah pembayaran adalah perlu untuk mana-mana
industri termasuklah industri pendidikan bagi memastikan perniagaan atau perkhidmatan

dapat berjalan dengan lancar dan berdaya saing.

Kini tidak hatranlah terdapat banyak institut pendidikan tinggi yang
memanfaatkan e-commerce untuk memasarkan perkhidmatan dan produk mereka.
Kaedah ini tidak terhad kepada pemasaran program-program diploma, yjazah atau
sarjana yang ditawarkan, malahan juga program pendidikan berterusan. Pemasaran
menggunakan web bagi pendidikan berterusan ini dilihat sebagai satu kaedah yang
efektif kerana golongan sasarannya adalah besar, tidak khusus kepada golongan tertentu
sahaja, tidak terhad dan berdasarkan minat individu itu sendiri. Oleh yang demikian,

adalah lebih mudah memasarkan ia secara online berbanding secara offline.

Bagi pendidikan berterusan, penggunaan web yang dilengkapi pangkalan data
dilihat mampu mempromosikan kursus yang ditawarkan selain memudahkan kerja pthak
pengurusan, Ekoran dari kepentingan sistem secara online ini, pengkaji akan mengkaji
berkenaan dengan pembangunan Sistem Pendaftaran Kursus Pengajian Berterusan

secara online (e-sppb) yang membabitkan penggunaan pangkalan data.



1.2 Latar Belakang Masalah

Pada masa kini, kebanyakan syarikat atau organisasi menawarkan peluang
latihan dan pendidikan kepada pekerja mereka. Menurut Iniernational Labour
Organization (1995), adalah menjadi hak setiap orang pekerja untuk mendapatkan
pendidikan dan latihan yang berterusan daripada majikan atau pihak yang dilantik oleh

majikan.

Tindakan majikan menghantar pekerja mereka menjalani tatihan ini merupakan
satu langkah ekoran daripada kepesatan perkembangan teknologi. Keadaan ini
memerlukan majikan melatih pekerja mereka supaya boleh mengendalikan peralatan-
peralatan baru yang lebih canggih dalam meningkatkan produktiviti (/nternational
Labour Organization, 1995). Ia secara tidak langsung menyebabkan wujudnya
permintaan yang tinggi terhadap pendidikan berterusan. Kebanyakan institut pendidikan
tinggt mengambil peluang ini untuk menawarkan kursus-kursus pendidikan berterusan
vang diperlukan oleh pihak industri mahu pun orang perseorangan bagi meningkat tahap

kemahiran yang dimiliki.

Di negara-negara maju seperti Amerika Syarikat, Britain dan Jepun pendidikan
berterusan bukanlah sesuatu perkara yang asing. la merupakan satu platform untuk
membantu rakyat negara tersebut bergerak maju seiring dengan negara dan berdaya
saing (Knapper dan Cropley, 2000). Bagi negara-negara Asia, pendidikan berterusan
turut menjadi asas pertimbangan dalam merancang pembangunan negara. Ini kerana ia
berkait rapat di antara kemahiran yang dimiliki rakyat dengan kemajuan yang bakal

diperoleh.

Menurut Hassan Jantan (2002), Singapura misalnya telah melancarkan Singapore
Learning Movement pada Mac 2000 untuk memberikan pengiktirafan dan menggalakkan
pendidikan berterusan ini sebagai satu cara hidup. Antara lain tujuannya adalah untuk

membangunkan guna tenaga di Singapura dan bersaing dalam perubahan persekitaran



global pada abad ke 21. Selain itu, Kementerian Sumber Manusia Singapura pula

dengan kerjasama komuniti dan sektor swasta telah melancarkan program Singapore

Learning Festival dengan tema "Learning for Living”. Pesta terscbut bertujuan untuk:

i)

if)

iii)

Meningkatkan kesedaran kepentingan pendidikan berterusan kepada setiap
individu untuk membina kehidupan yang lebih sempurna dan selesa.
Memberikan galakan dan faedah oleh masyarakat sama ada pada peringkat
profesional atau personel

Membuka minda rakyatnya dengan pandangan yang lebih terbuka melalui

aktiviti berkaitan dengan pembelajaran.

(Sumber: hitp://www jpa.gov.my/buletinjpa/J3bil2/Buletin_JPA_Depan_Gambar.htm/)

Di Malaysia, Kementerian Sumber Manusia telah menyediakan satu pelan

strategik bagi membangunkan guna tenaga manusia secara optimum. Menurut Hassan

Jantan (2002) ia bertujuan untuk:

D

vi)

Menyediakan dan memberi galakan latihan dalam teknologi tinggi dengan
memberikan penekanan kepada multi-skilling

Membangunkan program latihan yang berinovasi bagi memenuhi keperluan
pengkhususan dalam industri

Membangunkan latihan berasaskan komputer

Meningkatkan kemahiran serta latihan semula yang berterusan kepada
pekerja

Mewujudkan skim pinjaman bagi pembangunan kerjaya kepada pekerja
yang berumur bagi tujuan meningkatkan kelulusan mereka

Melaksanakan program e-latihan

(Sumber: http://www.jpa.gov.my/buletinjpa/J3bil2/Buletin_JPA_Depan_Gambar.htm/)

Pelan ini dilihat sebagai satu langkah kerajaan dalam memastikan rakyat ncgara

ini turut mendapat peluang sewajarnya di dalam pendidikan walaupun telah menamatkan

alam persekolahan. la juga merupakan satu bonus untuk pekerja-pekerja meningkatkan

kemahiran dalam melaksanakan tugas seharian yang semakin hari menjadi semakin

mencabar.


http://www.jpa.gov.my/buletinjpa/J3bil2/Buletin_JPA_Depan_Gambar.htmy
http://www.jpa.gov.my/buletinjpayj3bil2/Buletin_JPA_Depan_Gambar.htm/

Langkah kerajaan menggalakkan rakyai mendapatkan pendidikan berterusan
membuka peluang kepada institusi pendidikan tinggi menawarkan kursus-kursus vang
berkaitan. Kursus-kursus yang ditawarkan ini memben peluang kepada mercka vang
berminat untuk menambahkan kemahiran yang sedia ada untuk bersaing dalam scktor

pekerjaan.

Ini secara tidak langsung mewujudkan satu persaingan di antara institut
pendidikan tinggi terbabit dalam menarik perhatian pelanggan. Penggunaan laman web
untuk menyebarkan maklumat dilihat sebagal satu cara yang terkini dan bersesuaian.
Laman web yang dibina ini perlulah menarik, mempunyai maklumat yang lengkap dan

tepat (Kamlesh & Debjani, 2000) serta memudahkan pengunjung mendafiar.

Pada masa kini hampir keseluruhan Institut Pendidikan Tinggi Awam (IPTA) di
negara ini menggunakan laman web bertujuan untuk memperkenalkan institusi mereka.
Terdapat juga IPTA yang menggunakan sistem secara online bagi memudahkan urusan
pentadbiran mereka. Sebagai contoh, Universiti Utara Malaysia menggunakan sistem
pendaftaran mata pelajaran secara online, yang membolehkan pelajar universiti tersebut
mendaftar tanpa menggunakan borang pendaftaran yang lazimnya dilakukan oleh pelajar

di IPTA lain di negara ini.

Di dalam memasarkan pendidikan berterusan, terdapat beberapa pusat
pendidikan berterusan yang memasarkan perkhidmatan mereka menggunakan laman
web seperti Pusat Kembangan Pendidikan Universiti Kebangsaan Malaysia, Pusat
Pendidikan Berterusan Universiti Malaya (UMCCed) dan juga Sekolah Profesional dan
Pendidikan Lanjutan Universiti Teknologi Malaysia (SPACE). Namun begitu tidak

semua institusi tersebut giat mempelopori sistem pendaftaran secara online.

Dalam kajian ini, pengkaji telah membangunkan satu sistem pendaftaran kursus
pendidikan berterusan secara online dan membuat penilaian ke atas sistem tersebut dari

segi tahap kebolehgunaan dan mesra pengguna.

